
Takainallšem vuäʹppõõzz paššnem 
vuâsttatuâttmõõzz ǩiõččâmnääʹlest universiteeʹttid, 
ämmatpââimõs-škooulid, de lookkjiškooultõõzz, 
ämmatlai škooultõõzz, poođđ čuõvtemtuâjj da 
tiuddâkksai vuâđđmättʼtõõzz riâššjid âʹlddmättʼtõs 
rääʹjteei mieʹrrõõzzi puʹrǧǧummšest 
 
 

Lääʹjjvuâđđääʹšš da tuåimmjemväʹlddvuõđ  

Pâššnemkõpplääʹjj (1227/2016) 8 § meâldlen vuʹvddvaaldšemveʹrǧǧkoontâr suåvat 
õʹhtte da välvv  pâššnummši vuâsttatuâsttmõõžž vuuʹdin. Puõččihåiddamvuuʹd 
kåʹddõhttõs ohjjad da stään kooʹddid da sosiaalhuõl da tiõrvâsvuõtthuõl 
tuåimmjemõhttõõǥǥid pâššnemkõõvi vuâsttatuâsttmest, ooudâsveeʹkk  vooudlen 
pâššnemkõõvi diagnostikk da hååid de čiõlǥad epidemiaid õõutsââʹjest kooʹddivuiʹm. 
Vuʹvddvaaldšemveʹrǧǧkoontâr da tõn tuåimmjemvuuʹd puõccihåiddamvuuʹdi 
kåʹddõhttõõzz räʹjje  õhttsažtuâjj pâššnemkõõvi vuâsttatuâsttmest. 
Vuʹvddvaaldšemveʹrǧǧkoontâr rääjj tän lääʹjjest šiõttuum vaaldšemvuõđlaid 
tuʹmmstõõǥǥid ââʹneen pueʹrren puõccihåiddamvuuʹd kåʹddõhttõõzz 
spesiaalvaʹstteemvuuʹd da Tiõrvâsvuõđ da pueʹrrjieʹllem strooiʹtel äʹšštobddmõš.  
Pâššnemkõpplääʹjj (1227/2016) 9 § meâldlen kååʹdd õõlǥtemvuõttân lij riâššâd  
vuuʹdstes tän lääʹjjest mieʹrruum pâššnemkõõvi vuâsttlâʹsttemtuâjj vueʹssen 
meertiõrvâsvuõtt-tuâjj nuʹtt mäʹhtt meertiõrvâsvuõttlääʹjjest (66/1972), 
tiõrvâsvuõttlääʹjjest da tän lääʹjjest šiõttee. Pâššnemkõõvi vuâsttlâʹsttemtuõjju kooll tän 
lääʹjjest pâššnemkõõvi cõggmõš, ääiʹjeldtuõđstummuš da seuʹrrjummuš, epidemia 
čiõlǥummšen leʹbe vuâsttatuâsttjen taarbšem tuåimm de pâššnemkõʹppe puõccjam 
leʹbe panntiõrvvsen jurddum tuʹtǩǩummuš, håidd, da tälkkamnallšem tõrǥsmõš de 
håiddu kolljeei infektioi vuâsttatuâsttmõš.         

Vuäʹppõõzz õõlǥtõs  

Valdiasuåvtõs uuʹdi 6.5.2020 vuâđđjuurdtuʹmmstõõǥǥ plaanâst koronakriis vaaldšem 
hybridistrategian. Tuʹmmstõõǥǥ mieʹldd lookkjiškoouli, ämmatlai mättstroiʹttli, 
ämmatpââimõs- škoouli, universiteeʹtti, poođđ čuõvtemtuâjj da tiuddâkksai 
vuâđđmättʼtõõzz sõõʹji âânnmõš mättʼtõʹsse vaaldše 14.5.2020 ääʹljeen 
pâššnemkõpplääʹjj meâldlain tuåimin. Valdiasuåvtõs kuuitâǥ raʹvvai, štõ 
universiteeʹttin, ämmatpââimõs- škooulin, lookkjiškooultõõzzâst juäʹtǩǩe 
ougglestmättʼtõs lookkâmpââʹjj loʹppe.Škooultõõzz riâššâi tuʹmmje jiijj, mõõn mieʹrin 
âʹlddmättʼtõs taarbšeʹmmen reäʹšše. Ǩeässa âʹlddmättʼtõs reäʹšše veäʹlǧǧesvuõđ da 
hygieniavuäʹppõõzzid jääʹǩǩteeʹl.    

Tän vuäʹppõõzz õõlǥtõs lij staanâd universiteeʹtti da ämmatpââimõs- škoouli de 
lookkjiškooultõõzz, ämmat škooultõõzz, poođđ čuõvtemtuâjj da tiuddâkksai 
vuâđđmättʼtõõzz riâššjid čõõđted mättʼtõs da jeeʹres mättjemstroiʹttli sõõʹjin riâššum 
tuåimmjummuš staanʼjen koronaepidemia poodd. Vuäʹppõs jääʹǩǩteeʹl vueiʹtte õõcceed 
pâššnemriisk mättjemstroiʹttlin.     

 

Mättʼtõʹsse da jeeʹres mättjemstroiʹttli sõõʹjin riâššum 
tuåimmjummša ij vuäǯǯ vuässõõttâd panntiõrvvsen  

Koronavirus tuejjad vuõiŋŋnjõsinfektio, koon õudldõõzz vueiʹtte leeʹd koss, čoodd- 
čuâccmõš, žaar, râʹddsäʹlbbummuš, teäʹǩǩčueʹccem, čåuʹjjvääiʹv da vueiʹvvčuõccmõš  

(https://thl.fi/fi/web/infektiotaudit-ja-rokotukset/taudit-ja-torjunta/taudit-ja-
taudinaiheuttajat-a-o/koronavirus-covid-19 

Mättʼtõõtti leʹbe uʹčteeʹl ij  õõlǥ vuässõõttâd âʹlddmättʼtõʹsse leʹbe jeeʹres mättstroiʹttel 
sõõʹjin riâššum tuåimmjummša, koʹst liâ jeeʹres oummu seämma ääiʹj pääiʹǩ âʹlnn, tâʹl 
ǥu suʹst lij ni muʹvddem kõʹppe viiʹttjeei oudldõs.Järrsi mättstroiʹttel sõõʹjin tueʹjjeei leʹbe 
toʹben kueʹssjeʹmmen ij še õõlǥ pueʹtted mättstroiʹttel sâjja panntiõrvvsen. Tâʹl ǥu ǩii-ne 
puâccai peeiʹv poodd, âlgg son samai sõrgg vueʹlǧǧed mättstroiʹttlest leʹbe siirdčõõttâd 
jeeʹres sâjja. Oudldõzzja  âʹlǧǧe tuåimmjed pääikla tiõrvâsvuõttveʹrǧǧneeʹǩǩi 
vuäʹppõõzzi mieʹldd da leeʹd õhttvuõđâst vuâđđtiõrvâsvuõđhuõʹlle leʹbe 
tuâjjtiõrvâsvuõđhuõʹlle da ooccõõttâd toʹben vuäǯǯum vuäʹppsi meâldlen 
koronavirusteeʹstid. 

Tâʹl ǥu mättstroiʹttel õhttvuõđâst åårrai aassâmsââʹjest jälsteei mättʼtõõtti puâccai, âlgg 
mättstroiʹttel väʹldded õhttvuõtt mättstroiʹttel tuåimmjemsââʹjjkååʹdd pâššnemkõõvin 
vaʹstteei õhttõʹǩǩe vueʹjji da õõlǥtõõzzi tuåimi arvvtõõllmõššân.  

 

 

 

https://thl.fi/fi/web/infektiotaudit-ja-rokotukset/taudit-ja-torjunta/taudit-ja-taudinaiheuttajat-a-o/koronavirus-covid-19
https://thl.fi/fi/web/infektiotaudit-ja-rokotukset/taudit-ja-torjunta/taudit-ja-taudinaiheuttajat-a-o/koronavirus-covid-19

Riskkäʹrttla kolljeei 

Riskkäʹrttlid kollʼjeeʹjid âlgg epidemia poodd veäʹltted palddkontaaktid, jiâ ka 
âʹlddmättʼtõʹsse vuässõõttmõš siâssõõđ siʹjjid. 

Tuõđâs koronaviruskõõv riskkäʹrttel: https://thl.fi/fi/web/infektiotaudit-ja-
rokotukset/taudit-ja-torjunta/taudit-ja-taudinaiheuttajat-a-o/koronavirus-covid-
19/vakavan-koronavirustaudin-riskiryhmat 

Mättstroiʹttlin tueʹjjeei oummi vueʹssen tuåimmjemnääʹll vuâđđee tuâjjuvddi raajjâm 
riskkaʹrvvõʹsse. Tiõrvâsvuõtthuõll stään tuâjjuvddi riskkaʹrvvõõzzâst. 

 

Taarbteʹmes fyyslaid kontaaktid âlgg veäʹltted 

Koronavirus pâššan vuõss-sââʹjest kuåšnnjõspâšneeʹjen 
(https://thl.fi/fi/web/infektiotaudit-ja-rokotukset/taudit-ja-torjunta/taudit-ja-
taudinaiheuttajat-a-o/koronavirus-covid-19 

Mättstroiʹttlin veâʹltte vueʹjjid,koin leäʹp vuõiʹǧǧest kuõsktõõzzâst järrsivuiʹm. 
Škooultõõzz riâššâi da mättstroiʹttel tuåimmjemsââʹjjkååʹdd pâššnemkõõvin vaʹstteei 
õhttõk vuäʹppste taarb mieʹldd tääʹrǩben tuåimmjemnaaʹlid.  

• Mättstroiʹttli mättʼtemtuåimmu da jeäʹrab lääʹjjmieʹrreem tuåimmjummša 
jiâ õõlǥat takai nårrjemrääʹjtõõzzid.Jõnn naroodi noorõõttmõõžžid,mäʹhtt 
ceâlai mättstroiʹttel kaʹtti lopp-prääʹznǩid, ij kuuitâǥ  õõlǥ riâššâd.  

• Valdiasuåvtõõzz kuäʹss kuäʹss-a  viõǥǥâst åårrai nårrjemrääʹjtõõzz, 
kuõskki raʹvvjõs da vuʹvddvaaldšemveʹrǧǧkonttri naroodi noorõõttmõš 
kuõskki pâššnemkõpplääʹj meâldlaid tuʹmmstõõǥǥid jääʹǩǩte mättstroiʹttli 
riâššâm naroodi noorrõõttmõõžžin 

• Kuuitâǥ ǥu mättʼtõõzz reäʹšše šuurab vuässõõttiäʹrttlid ( ouddmiârkkân 
jõnn looǥǥtõsnoorõõttmõš), âlgg äuʹǩǩtâʹtted ougglõsõhttvuõđid.  

• Järrsi ǥu mättʼtõõttji da persoonkååʹdd åårmõš mättstroiʹttel vuuʹdin, 
vueiʹtte mättstroiʹttel jiijjâz tuʹmmstõõǥǥin rääʹjted.  

• Pââimõs-škoouli vaʹljjeem ǩiččlâʹttemääiʹj riâššmest ouʹdde jeäʹrben 
vuäʹppõs 

• Palddkontaktt veäʹlttummšen staankõõski ââʹnnem vueiʹtlvažvuõtt âlgg 
staanâd päiʹǩǩ riâššmõõžžin: oummimieʹrr âlgg rääʹjted nuʹtt, štõ oummi 
kõʹsǩǩe kuâđđai 1 – 2 m. 

• Mättʼtõsrestrantt leʹbe jeeʹres poorrâmsõõʹjid vuäiʹtt ââʹnned  
puâʹrddsâʹstten, poorrâmšiâtt âlgg leeʹd vueiʹtlvažvuõtt veäʹltted 
palddkontaktt da  seillʼjed 1 – 2 m staankõskk jeeʹres poorrjid. Hygieniast 
âlgg huõllâd porrmõš raajjâm da – jueʹǩǩem de poorrâm poodd. 

• Mättstroiʹttel õhttvuõđâst åårrai aassâmsââʹjest mättʼtõõtji vueiʹtte jälsted 
juõkkum lõõnjin, tâʹl ǥu  kõõččmest lij kuʹǩesäiggsast jeälstummšest. 
Vuäʹnǩažäiggsaž aassâm kõskkvuõʹtte tuuʹmid räʹjje pääiklen 
konsultâʹstteeʹl   taarbšeʹmmen pâššnemkõõvin vaʹstteei õhttõk. 

https://thl.fi/fi/web/infektiotaudit-ja-rokotukset/taudit-ja-torjunta/taudit-ja-taudinaiheuttajat-a-o/koronavirus-covid-19/vakavan-koronavirustaudin-riskiryhmat
https://thl.fi/fi/web/infektiotaudit-ja-rokotukset/taudit-ja-torjunta/taudit-ja-taudinaiheuttajat-a-o/koronavirus-covid-19/vakavan-koronavirustaudin-riskiryhmat
https://thl.fi/fi/web/infektiotaudit-ja-rokotukset/taudit-ja-torjunta/taudit-ja-taudinaiheuttajat-a-o/koronavirus-covid-19/vakavan-koronavirustaudin-riskiryhmat
https://thl.fi/fi/web/infektiotaudit-ja-rokotukset/taudit-ja-torjunta/taudit-ja-taudinaiheuttajat-a-o/koronavirus-covid-19
https://thl.fi/fi/web/infektiotaudit-ja-rokotukset/taudit-ja-torjunta/taudit-ja-taudinaiheuttajat-a-o/koronavirus-covid-19

Mättstroiʹttel âlgg ââʹnned ǩeeʹrj aassâd puõʹtti oummin lõõnji mieʹldd, štõ 
pâššnemkuõrtõs lij vueiʹtlvaž mâŋŋlubun. 

Tuâjjtiõrvâsvuõttstroiʹttel vuäʹppõs tuâjjla: 
https://hyvatyo.ttl.fi/koronavirus/ohje-tyontekijalle 

 

Šiõǥǥ ǩiõtt- da koossâmhygienia uuʹccad kõõv pâššnummuž 

Koronavirus pâššan vuõss-sââʹjest kuåškknjõspâšneeʹjen 
(https://thl.fi/fi/web/infektiotaudit-ja-rokotukset/taudit-ja-torjunta/taudit-ja-
taudinaiheuttajat-a-o/koronavirus-covid-19  

Puârast mättjum koossâm- da ǩiõtthygienia uuʹccad kõõv pâššnummuž. Pueʹres 
naaʹlid ohjjeei teâđtõsmateriaal siâsstâʹlle jueʹǩǩemnalla mättstroiʹttlest tuejjlaid da 
mättʼtõõtjid teâđstteʹmvuõđ lââʹzztummšen   

• Puk mättstroiʹttlest äʹššlõʹstti pâʹsse ǩiõđeez pâi ǥu puäʹtte åuggan sizz 
da ouddâl poorrmest, de pâi ǥu kâʹšnne  leʹbe kåʹsse leʹbe ǥu ǩiõđ liâ 
kuõʹsttjen sähssai. Ǩiõđ âʹlǧǧe koʹšǩǩeed õʹhttešt ââʹnnem 
ǩiõttsekkampõmmjin. 

• Tâʹl ǥu ǩiõttpõõssâm vueiʹtlvažvuõtt iʹlla, âlgg ââʹnned ǩiõttškuʹlljõs. 
Ǩiõttškuʹlljõs âlgg leeʹd hiâlpeld vuäǯǯamnalla.  

• Kâšnnjõõzz leʹbe koossâm õhttvuõđâst njääʹlm uʹvdde âlgg piijjâd 
põmmainozvaireeʹppiǩ, koon âlgg laʹǧsted tâʹlles ââʹnnem šiâtt. Tâʹl ǥu 
põmmainozvaireeʹppiǩ   iʹlla vuäǯǯamnalla, suõjjâd njääʹlm 
kõõnjârtaibbsin. Ǩiõđ âʹlǧǧe tâʹlles põõssâd.   

• Maaski ââʹnnmest jeäʹla tän šiâtt takai raʹvvjõs, leša maask vuäiʹt 
haaʹleʹmmen ââʹnned, leša tõid kollʼjeei vuäʹppõõzz âʹlǧǧe jääʹǩǩted.     

https://thl.fi/fi/web/infektiotaudit-ja-rokotukset/taudit-ja-torjunta/infektioiden-ehkaisy-ja-
torjuntaohjeita/kasienpesu-ja-yskiminen 

https://thl.fi/fi/web/infektiotaudit-ja-rokotukset/ajankohtaista/ajankohtaista-
koronaviruksesta-covid-19/ohjeita-kansalaisille-koronaviruksesta/kankaisten-
kasvomaskien-kaytto-koronaviruspandemian-aikana 

https://hyvatyo.ttl.fi/koronavirus/tietoa-itse-tehdyista-kasvomaskeista 

 

Čiistõõttmõš 

Koronavirus pâššan  vuõss-sââʹjest kuåškknjõspâššneeʹjen, ǥu puõccjam kooss leʹbe 
kââʹšn. Lij vueiʹtlvaž, štõ virus pâššan še kuõsktõspääiʹǩ. Koronaviirus jiâ seeil kuuʹǩǩ 
ääiʹj ââʹlmest leʹbe oolâž âʹlnn vaajtõõlli paakkâsvuõđâst. 

https://hyvatyo.ttl.fi/koronavirus/ohje-tyontekijalle
https://thl.fi/fi/web/infektiotaudit-ja-rokotukset/taudit-ja-torjunta/taudit-ja-taudinaiheuttajat-a-o/koronavirus-covid-19
https://thl.fi/fi/web/infektiotaudit-ja-rokotukset/taudit-ja-torjunta/taudit-ja-taudinaiheuttajat-a-o/koronavirus-covid-19
https://thl.fi/fi/web/infektiotaudit-ja-rokotukset/taudit-ja-torjunta/infektioiden-ehkaisy-ja-torjuntaohjeita/kasienpesu-ja-yskiminen
https://thl.fi/fi/web/infektiotaudit-ja-rokotukset/taudit-ja-torjunta/infektioiden-ehkaisy-ja-torjuntaohjeita/kasienpesu-ja-yskiminen
https://thl.fi/fi/web/infektiotaudit-ja-rokotukset/ajankohtaista/ajankohtaista-koronaviruksesta-covid-19/ohjeita-kansalaisille-koronaviruksesta/kankaisten-kasvomaskien-kaytto-koronaviruspandemian-aikana
https://thl.fi/fi/web/infektiotaudit-ja-rokotukset/ajankohtaista/ajankohtaista-koronaviruksesta-covid-19/ohjeita-kansalaisille-koronaviruksesta/kankaisten-kasvomaskien-kaytto-koronaviruspandemian-aikana
https://thl.fi/fi/web/infektiotaudit-ja-rokotukset/ajankohtaista/ajankohtaista-koronaviruksesta-covid-19/ohjeita-kansalaisille-koronaviruksesta/kankaisten-kasvomaskien-kaytto-koronaviruspandemian-aikana
https://hyvatyo.ttl.fi/koronavirus/tietoa-itse-tehdyista-kasvomaskeista

Čiistmen âlgg ââʹnned heäjjan alkaalʼlaž takaipõõssâmaaunâs. Saniteʹttsõõʹjin vuäiʹt 
čiistmõõžž raʹvvjed ââʹneeʹl desinfiâʹsttemaunnâz. Âlgg jääʹǩǩted 
Tuâjjtiõrvâsvuõttstroiʹttel čiistâmvuäʹppõõzzid. 

• Seekk kuõskkâmoolõõžžid, mâʹt -a uhsskooʹǧǧid, ǩiõttnuäʹjid, 
škooulpooʹrdid da pooʹrdid, čuõvvpueʹtǩǩõõzzid da  čääʹcckoolǥtõõzzid 
kuuitâǥ juõʹǩǩ peeiʹv leʹbe kueʹhttešt peeiʹvest.     

• Õhttseʹčče âânast åårrai tuâjj- da mättʼtõsneävvai da tuâjjmašinai 
âânnmõš âlgg veâlttjed leʹbe tõk âʹlǧǧe puʹttsted pâi õõʹnni kõõskin.     

https://hyvatyo.ttl.fi/koronavirus/ohje-siivoukseen 

 

Tâʹl ǥu mättstroiʹttlest tuõđste koronaviruspâššnummuš 

Pâššnemǩeäinai čiõlǥtõstuâjj kollai kååʹdd leʹbe puõccihåiddamvuʹvdde 
pâššnemkõõvin väʹstteei dåhttra.  Tâʹl ǥu koronaviruspâššnummuš tuõđste ǩeäʹst -ne  
mättʼtõõttjest leʹbe mättstroiʹttel tuejjeeʹjest, čiõlǥte lij-a kõpp pâššnam järrsid. Kõõv 
varr vuâlla šõddâm oummid kueʹrre da peʹjje čorru karanteeʹna 14 peeivas 
pâššnemkõpplääʹjjest šiõttuum mõõntõõllmõõžžin. Koronaviruspâššnummuš vuäǯǯam 
âʹlǧǧe leeʹd meädda mättstroiʹttlest 14 peiʹvved oudldõõzzi äʹlǧǧmest.     

Tâʹl ǥu mättstroiʹttel õhttvuõđâst åårrai aassâmsââʹjest tuõđste 
koronaviruspâššnummuš, vueʹǩǩ õõlǥtõõzz riâššmõõžž čõõđte õhttvuõđâst 
mättstroiʹttel tuåimmjemsââʹjjkååʹdd pâššnemkõõvin väʹstteei õhttõõǥǥin.  

https://hyvatyo.ttl.fi/koronavirus/ohje-siivoukseen

